Nota ta’ spjegazzjoni li takkumpanja l-proposta ghar-revizjoni tal-Linji Gwida dwar il-
Broadband

L-ghan ta’ din in-nota huwa li ticcara l-objettivi u I-kamp ta’ applikazzjoni tal-proposta biex jigu
riveduti I-Linji Gwida dwar 1-ghajnuna mill-Istat ghan-networks tal-broadband (il-“Linji Gwida dwar
il-Broadband”).

Networks tal-komunikazzjoni elettronika affidabbli, siguri u 1li jahdmu tajjeb huma facilitaturi
essenzjali li jirfdu t-trasformazzjoni digitali tal-UE. Huma fattur kru¢jali biex inaqqsu d-distakk
digitali, jghaqqdu r-regjuni remoti u dawk b’popolazzjoni baxxa tal-UE, u jikkontribwixxu ghal
ckonomija aktar kompetittiva u sostenibbli. L-impatt tal-pandemija tal-COVID-19 fuq l-ekonomija u
s-so¢jeta enfasizza 1-htigijiet dejjem jikbru tal-konnettivita ghan-nies, ghan-negozji u ghall-
istituzzjonijiet pubbli¢i, kif ukoll ir-rwol kritiku tan-networks tal-komunikazzjoni elettronika ghall-
irkupru mill-krizi u biex titrawwem ir-reziljenza tal-UE.

II-Linji Gwida dwar il-Broadband attwali gew adottati f1-2013. Dawn jistabbilixxu kriterji specifi¢i
ghall-allokazzjoni ta’ fondi pubbli¢i biex jigi minimizzat I-impatt fuq il-kompetizzjoni bl-
implimentazzjoni tan-networks tal-komunikazzjoni elettronika fiz-zoni fejn huma I-aktar mehtiega. L-
ghan taghhom huwa li jizguraw 1i l-appogg pubbliku jwassal ghal infrastruttura moderna li zzid il-
benessri tal-konsumaturi u tnaqqas id-distakk digitali fejn l-operaturi kummercjali ma jkollhom I-ebda
incentiv ta’ investiment, filwaqt 1i jevitaw li jeskludu l-investimenti privati, li jissussidjaw il-
monopolji lokali jew 1i jiddiskriminaw kontra ¢erti teknologiji.

[I-Linji Gwida dwar il-Broadband tal-2013 kienu soggetti ghal evalwazzjoni li vvalutat jekk kinux
ghadhom adattati ghall-uzu taghhom. Ir-rizultati tal-evalwazzjoni huma mnizzla fid-Dokument ta’
Hidma tal-Persunal (Staff Working Document, SWD), ippubblikat fis-7 ta’ Lulju 2021. L-
evalwazzjoni wriet li dawn kienu kkostitwew qafas xieraq, li jappogga lill-Istati Membri biex
jissodisfaw 1-Agenda Digitali ghall-Ewropa u l-objettivi tal-Istrategija Ewropa 2020. L-evalwazzjoni
wriet ukoll 1i I-Linji Gwida ezistenti iridu jitjiebu biex jirriflettu I-izviluppi teknologi¢i u tas-suq biex
jakkumpanjaw bl-ahjar mod l-investimenti mehtiega fis-snin li gejjin, b’mod kompatibbli mas-suq
intern. Dan japplika b’mod partikolari fil-kuntest tal-irkupru mill-pandemija. Barra minn hekk, 1-
evalwazzjoni wriet ir-rilevanza tal-objettivi ta’ politika 1-godda f’dan il-kuntest. Dawn jinkludu I-
appogg ghat-tranzizzjoni digitali, il-kontribut ghall-kisba tal-objettivi tas-Soc¢jeta Ewropea tal-
Gigabits, u l-implimentazzjoni tal-Kumpass Digitali.. In-networks tal-broadband huma essenzjali
wkoll biex jintlahqu 1-ghanijiet tas-sostenibbilta. Konsegwentement, ir-revizjoni se jkollha 1-ghan 1i
taggorna r-regoli attwali billi tqis il-htiega kontinwa li tigi Zgurata 1-kompatibbilta mas-suq intern fid-
dawl tal-politiki rilevanti u l-izviluppi tas-suq.

Id-dispozizzjonijiet tal-Linji Gwida dwar il-Broadband huma kkomplementati mir-Regolament ghall-
Ezenzjoni Generali Shiha (General Block Exemption Regulation, GBER), li jistabbilixxi 1-
kundizzjonijiet ta’ kompatibbilta ex ante li abbazi taghhom l-Istati Membri jistghu jimplimentaw
mizuri ta’ ghajnuna mill-Istat minghajr ma jinnotifikaw lill-Kummissjoni minn qgabel. Fit-23 ta’ Lulju
2021, il-Kummissjoni adottat emenda tal-GBER biex takkumpanja 1-Qafas Finanzjarju Pluriennali I-
¢did u biex tiffacilita cCerti mizuri ta’ ghajnuna relatati mal-irkupru. L-emenda tinkludi
dispozizzjonijiet dwar networks tal-broadband fissi, u networks mobbli tal-4G u tal-5G. Id-
dispozizzjonijiet fil-GBER dwar in-networks tal-broadband mhumiex parti minn din il-konsultazzjoni.

Dawn it-tagsimiet jaghtu harsa generali lejn il-bidliet ewlenin li 1-Kummissjoni gieghda tqis f’dan 1-
istadju tar-revizjoni. It-test tal-abbozz tal-Linji Gwida propost ghall-konsultazzjoni mhuwiex
definittiv u se jigi vvalutat mill-gdid fid-dawl tal-feedback u l-evidenza minn din il-konsultazzjoni.

Bidliet proposti fl-abbozz tat-test tal-linji gwida riveduti dwar il-broadband


https://ec.europa.eu/info/law/better-regulation/have-your-say/initiatives/12398-Broadband-network-deployment-evaluation-of-EU-state-aid-rules_mt
https://digital-strategy.ec.europa.eu/en/library/communication-connectivity-competitive-digital-single-market-towards-european-gigabit-society
https://digital-strategy.ec.europa.eu/en/library/communication-connectivity-competitive-digital-single-market-towards-european-gigabit-society
https://eur-lex.europa.eu/resource.html?uri=cellar:12e835e2-81af-11eb-9ac9-01aa75ed71a1.0015.02/DOC_1&format=PDF
https://eur-lex.europa.eu/legal-content/MT/TXT/?uri=CELEX:02014R0651-20210801

Ir-revizjoni tal-Linji Gwida dwar il-Broadband tiddependi fil-bi¢¢a 1-kbira fuq ir-rizultati, 1-evidenza
u d-data migbura fil-kuntest tal-evalwazzjoni flimkien mal-esperjenza tas-suq tal-Kummissjoni u 1-
esperjenza mill-prattika tal-kazijiet taghha.

B’mod partikolari, 1-abbozz tar-revizjoni jinkludi dawn il-bidliet:

(1) l-allinjament tal-livell limitu ta’ intervent ghall-appogg pubbliku ghan-networks fissi tal-
Gigabits mal-izviluppi teknologic¢i u tas-suq attwali u mistennija;

(i1) gwida dwar l-appogg ghall-implimentazzjoni ta’ networks mobbli;

(i)  kategorija gdida ta’ ghajnuna possibbli fil-forma ta’ mizuri orjentati lejn id-domanda li
jappoggaw l-adozzjoni ta’ networks fissi u mobbli (vawcers).

(iv) gwida dwar l-uzu minn operatur tar-rizorsi proprji tieghu, biex jikkollega mal-
infrastruttura ffinanzjata pubblikament biex jipprovdi servizzi barra miz-zona li ghaliha
tkun nghatat 1-ghajnuna;

(v) l-aggustament tal-obbligi ta’ access bl-ingrossa biex jirriflettu 1-progress teknologiku;

(vi) kjarifiki dwar certi kuncetti bhall-immappjar, konsultazzjoni pubblika u procedura tal-
ghazla, u mekkanizmu ta’ rkupru.

L-ghan tal-modifiki soggetti ghal din il-konsultazzjoni huwa li jizguraw li I-Linji Gwida dwar il-
Broadband jaqdu b’mod xieraq l-izviluppi teknologi¢i u tas-suq u l-prijoritajiet tal-Kummissjoni. I1-
modifiki proposti ghandhom I-ghan Ii jirriflettu I-htigijiet dejjem akbar ta’ konnettivita tal-utenti finali
u li jiccaraw il-kundizzjonijiet li skonthom I-Istati Membri jistghu jaghtu appogg, b’mod partikolari
fir-rigward tal-ezistenza ta’ falliment tas-suq u l-prestazzjoni li jridu jilhqu n-networks. Billi tic¢ara r-
regoli applikabbli u, b’mod partikolari, il-kundizzjonijiet ta’ kompatibbilta li tapplika 1-Kummissjoni,
ir-revizjoni se ttejjeb ic-Certezza legali u tiffacilita 1-implimentazzjoni tal-mizuri ta’ ghajnuna, filwaqt
li tillimita kemm jista’ jkun id-distorsjonijiet possibbli tal-kompetizzjoni.

B’mod partikolari, l-appogg mill-Istat ghall-implimentazzjoni ta’ infrastruttura mobbli u mizuri
orjentati lejn id-domanda s’issa kienu vvalutati direttament skont it-TFUE, bl-uzu tal-principji ta’
kompatibbilta tal-ghajnuna mill-Istat u b’referenza analoga ghal-Linji Gwida dwar il-Broadband. Id-
dispozizzjonijiet il-godda se jiccaraw il-kundizzjonijiet ta’ kompatibbilta li tapplika 1-Kummissjoni
fir-rigward ta’ dawn il-mizuri u se jqisu l-izviluppi tas-suq rikonoxxuti wkoll fil-miri ta’ konnettivita
l-godda tal-UE, li jirrikjedu 1i sal-2025 iz-zZoni urbani u r-rotot ewlenin tat-trasport kollha jkunu
koperti min-networks tal-5G, u li sal-2030 iz-zoni popolati kollha jkunu koperti mill-5G, kif ukoll
zieda fl-adozzjoni ta’ servizzi fissi u mobbli mill-utenti finali.

e Allinjament tal-livell limitu ta’ intervent ghall-ghajnuna ghan-networks fissi mal-
izviluppi teknologi¢i u tas-suq attwali u mistennija

II-Linji Gwida proposti se jiffacilitaw l-implimentazzjoni ta’ networks fissi li jahdmu tajjeb b’mod
immirat u sostenibbli, f"Zoni fejn l-operaturi privati x’aktarx ma jinvestux jew ma jilhqux il-livell
adegwat ta’ infrastruttura ghall-htigijiet tal-klijenti li ged jevolvu b’rata mghaggla, b’mod partikolari
f’zoni rurali u remoti.

F’dan il-kuntest, il-modifiki proposti jikkonsistu fl-istabbiliment ta’ livell limitu ta’ intervent gdid ta’
velocita tad-download ta’ 100 Mbps, bl-ghan li tintlahaq il-velocita tad-download ta’ 1 Gbps. F’zoni
fejn in-networks ezistenti ma jistghux jipprovdu velocita tad-download ta’ 100 Mbps, in-network il-
¢did se jkollu jzid b’mod xieraq il-velo¢ita tad-download (doppja jew tripla) u jzid b’mod suffi¢jenti



l-velo¢ita tal-upload (upload speed) meta mqabbla mal-infrastruttura ezistenti. F’Zoni fejn hemm
prezenti jew ippjanat mill-inqas network wiehed li jipprovdi velocita tad-download ta’ 100 Mbps, in-
network il-gdid se jkollu jittripla 1-velocita tad-download u jzid b’mod suffi¢jenti 1-velocita tal-upload
meta mqgabbla mal-infrastruttura ezistenti. F’Zoni fejn hemm prezenti jew ippjanati mill-inqas zewg
networks li jipprovdu velocita tad-download ta’ aktar minn 100 Mbps, in-network il-gdid iffinanzjat
pubblikament irid jipprovdi velo¢ita tad-download ta’ mill-inqas 1 Gbps.

Barra minn hekk, filwagqt li jqisu I-htigijiet 1i ged jevolvu ghal velo¢ita tal-upload ahjar, il-Linji Gwida
jipprevedu I-possibbilta li jsir investiment biex tigi ssodisfata I-htiega tal-utenti finali mhux issodisfata
ghal velocita tal-upload sa 1 Gbps.

¢ Ghajnuna ghall-implimentazzjoni ta’ networks mobbli
[I-modifiki proposti jinkludu dispozizzjonijiet godda ghall-implimentazzjoni ta’ networks mobbli, li
jiccaraw il-principji ta’ kompatibbilta.
L-approc¢¢ jisfrutta r-regoli u l-princ¢ipji li japplikaw ghan-networks fissi, u jsegwi l-prattika tal-
kazijiet.
Se jintghazel benefi¢jarju privat permezz ta’ procedura ta’ ghazla kompetittiva, f’konformita mal-
prin¢ipji u l-ispirtu tar-regoli tal-akkwist pubbliku u b’rispett ghall-prin¢ipju tan-newtralita
teknologika.

L-intervent mill-Istat se jkun limitat ghal ogsma ta’ falliment tas-suq identifikati permezz ta’
mmappjar u konsultazzjoni pubblika bbazati fuq kriterji li I-Istati Membri jqisu xierqa biex
jindirizzaw il-htigijiet tal-utenti finali, b>’mod partikolari I-veloc¢ita. Il-konsultazzjoni pubblika attwali
taghti l-opportunita lill-partijiet ikkoncernati li jikkummentaw dwar dan il-punt. Il-Kummissjoni
specifikament gieghda tfittex kummenti dwar x’ghandhom ikunu 1-kriterji rilevanti u l-valuri
korrispondenti mehtiega biex jigi identifikat falliment tas-suq fin-networks mobbli, b’mod partikolari
ftermini ta’ velo¢ita, filwagqt li jittaffew ir-riskji fir-rigward tad-distorsjoni tal-kompetizzjoni.

Sabiex jigi zgurat l-effett ta’ incentiv tal-ghajnuna mill-Istat, l-infrastruttura meghjuna mhijiex se
titgies biex jigu ssodisfati l-obbligi ta’ kopertura li jirrizultaw mill-kundizzjonijiet marbuta mad-dritt
tal-uzu ta’ spettru. L-ghajnuna mill-Istat ma tistax tintuza biex tissodisfa dawn l-obbligi peress li
x’aktarx ma jkollhiex effett ta’ incentiv, u ghalhekk x’aktarx ma tkunx kompatibbli mas-suq intern.
Madankollu, 1-ghajnuna mill-Istat tista’ tinghata biex tipprovdi kwalita tas-servizz lil hinn mir-
rekwiziti pprovduti f’”dawn 1-obbligi.

In-network il-gdid se jkollu jizgura titjib sinifikanti meta mgabbel man-networks ezistenti f’termini
ta’ disponibbilta, kapacita, veloc¢ita u kompetizzjoni tas-servizz mobbli. Perezempju, in-networks
awtonomi tal-5G se jitqiesu li jizguraw titjib sinifikanti meta mqabbla mal-generazzjonijiet precedenti
u n-networks mhux awtonomi tal-5G.

Fl-ahhar nett, se jkollu jigi ggarantit access miftuh shih u effettiv ghall-infrastruttura appoggata lil kull
min ifittex ac¢ess b’kundizzjonijiet ugwali u nondiskriminatorji.

e Ghajnuna fil-forma ta’ mizuri orjentati lejn id-domanda li jappoggaw l-uzu ta’
networks fissi u mobbli (vawcers).

Hemm diversi mizuri orjentati lejn id-domanda possibbli biex jappoggaw l-uzu ta’ servizzi fissi jew
mobbli. I1-Linji Gwida proposti jiddiskutu dawn il-possibbiltajiet, filwaqt li jirrikonoxxu 1li xi whud
jistghu ma jammontawx ghal ghajnuna mill-Istat, ez. mizuri generali bhal kampanji ta’ informazzjoni
jew aggregazzjoni tad-domanda li ma jimmirawx lejn operaturi specifi¢i. Ghal dawk il-mizuri li
jammontaw ghal ghajnuna, il-Linji Gwida proposti se jirriflettu I-prattika tal-kazijiet u jikkodifikaw il-
kriterji ta’ kompatibbilta ghaz-zewg forom l-aktar frekwenti ta’ interventi orjentati lejn id-domanda,
jigifieri vawcers b’karattru so¢jali u vawcers ta’ konnettivita.



Il-vawc¢ers b’karattru socjali se jitqiesu kompatibbli meta jheggu lill-konsumaturi f’sitwazzjonijiet
fragli (ez. individwi/familji bi dhul baxx jew kategoriji partikolari ta’ utenti finali bhall-istudenti) biex
jakkwistaw jew izommu servizzi tal-broadband fissi u/jew mobbli ta’ kwalita adegwata, jekk jigu
ssodisfati ¢erti kundizzjonijiet, inkluz il-konformita mal-prin¢ipju tan-newtralita teknologika.

Il-vawc¢ers tal-konnettivita li jippromwovu l-uzu ta’ kategorija ta’ servizzi specifika li ghalihom hemm
nuqqas ta’ domanda jistghu jindirizzaw kemm lill-konsumaturi kif ukoll lill-utenti finali tan-negozju.
Il-vawc¢ers tal-konnettivita se jitqiesu kompatibbli meta jippromwovu l-uzu ta’ servizzi fissi u mobbli
ta’ kwalita adegwata, jekk jigu ssodisfati ¢erti kundizzjonijiet, fost ohrajn, jekk 1-iskemi jkunu limitati
fiz-zmien, proporzjonali u newtrali mil-lat teknologiku.

Ghaz-zewg tipi ta’ vawcéers, irid jigi stabbilit registru online, miftuh u trasparenti tal-fornituri eligibbli
(jew metodu alternattiv ekwivalenti) li minnu I-konsumaturi u n-negozji jkunu jistghu jaghzlu I-
fornitur tas-servizz taghhom b’mod liberu, biex tigi ggarantita n-natura miftuha, trasparenti u
nondiskriminatorja tal-mizura.

e Gwida dwar l-uzu minn operatur tar-rizorsi proprji tieghu biex jikkollega mal-
infrastruttura ffinanzjata pubblikament biex jipprovdi servizzi barra miz-zona li
ghaliha nghatat l-ghajnuna (“estensjonijiet privati”)

[I-modifiki proposti ghandhom l-ghan li jiccaraw li l-estensjonijiet privati minn dawk li jfittxu 1-
access huma permessi. Fil-kaz tal-benefi¢jarju tal-ghajnuna, dawn l-estensjonijiet privati huma
permessi sakemm ma jintweriex fl-immappjar u fil-konsultazzjoni pubblika li dan johloq distorsjoni
serja tal-kompetizzjoni. Tista’ tinholoq distorsjoni serja tal-kompetizzjoni jekk perezempju (a) 1-
estensjoni privata twassal ghal zona magenbha li diga tkun moqdija minn mill-inqas zewg networks li
jipprovdu velo¢ita komparabbli man-network iffinanzjat mill-istat jew (b) ikun hemm mill-inqas
infrastruttura komparabbli wahda fiz-zona ta’ magenbha li tkun bdiet topera inqas minn hames snin
gabel ma jibda jopera n-network iffinanzjat mill-istat. Jekk jigu ssodisfati jew (a) jew (b), l-estensjoni
privata fiz-zona ta’ magenbha tista’ tkun permessa biss sentejn wara li jibda jopera n-network
issussidjat mill-istat.

e Aggustament tal-obbligi ta’ ac¢ess bl-ingrossa biex jirriflettu l-progress teknologiku

Il-Linji Gwida dwar il-Broadband attwali jirrikjedu acéess effettiv u bl-ingrossa ghal networks fissi
ffinanzjati mill-Istat (inkluz id-dizaggregazzjoni fizika shiha u d-“dizaggregazzjoni virtwali”) biex
tissahhah il-kompetizzjoni u jigi evitat li jinholqu monopolji regjonali bil-fondi pubblici.

Madankollu, il-kost biex jinghata dan I-aéess jista’ jzid l-ammont finali ta’ ghajnuna moghtija.
Sabiex jitnaqqsu l-kostijiet, il-Linji Gwida proposti jipprovdu ¢erti ec¢¢ezzjonijiet u jaghmlu differenza
bejn it-tipi ta’ prodotti ta’ access bl-ingrossa li ghandhom jigu offruti min-networks ta’ access fissi
ssussidjati skont is-sitwazzjoni kompetittiva f’qasam ta’ intervent partikolari. F’dan il-kuntest,
f’ogsma b’kompetizzjoni limitata, se japplikaw obbligi ta’ access inqas stringenti, jigifieri Access
Lokali Virtwali Dizaggregat (Virtual Unbundled Local Access, VULA) minflok dizaggregazzjoni
fizika. B’kuntrast ma’ dan, f’Zoni kompetittivi, il-prattika tal-linji gwida attwali se tibga’ l-istess, u
ghandu dejjem jigi offrut access fiziku shih u effettiv.

Ghal interventi li jappoggaw networks ta’ access mobbli, in-network iffinanzjat mill-Istat irid joffri 1-
usa’ firxa ta’ prodotti ta’ access bl-ingrossa, inkluz, fost I-ohrajn, l-access ghall-bitstream, 1-access
ghall-arbli u t-torrijiet, u, hekk kif isiru disponibbli, dawk il-prodotti ta’ actess mehtiega biex
jisfruttaw 1-aktar karatteristi¢i avvanzati tan-networks tal-5G u n-networks tal-generazzjonijiet mobbli
futuri. L-access effettiv jista’ jinkludi l-access ghal komponenti tan-network li ma jkunux gew
iffinanzjati pubblikament izda li jkunu mehtiega sabiex min ifittex access jipprovdi s-servizzi tieghu.

Ghal interventi fin-networks backhaul, in-network iffinanzjat mill-Istat irid jizgura l-ac¢cess ghall-
bitstream u l-access ghall-arbli, it-torrijiet, il-kanali u I-fibra skura.

o Kjarifiki u gwida ulterjuri dwar ¢erti kunéetti bhal: l-immappjar, il-konsultazzjoni
pubblika, il-procedura tal-ghazla, l-ipprezzar ta’ access bl-ingrossa, il-mekkanizmu ta’
rkupru



Immappjar

II-Linji Gwida l-godda se jinkludu anness gdid li jipprovdi gwida dwar kif ghandu jitwettaq 1-
ezerCizzju ta’ mmappjar kemm ghan-networks ta’ access fissi kif ukoll ghal dawk mobbli. II-
metodologija hija primarjament ibbazata fuq l-esperjenza estensiva miksuba mill-Kummissjoni fil-
valutazzjoni tal-kazijiet tal-broadband. Hija bbazata ukoll fuq il-hidma mwettga mill-BEREC
b’kooperazzjoni mal-Kummissjoni ghall-izvilupp ta’ linji gwida biex jassistu lill-ARN fl-
applikazzjoni konsistenti tal-istharrig geografiku dwar l-implimentazzjonijiet tan-networks, fuq il-linji
gwida tal-BEREC dwar Networks ta’ Kapacita Gholja Hafna, u fuq progetti precedenti mwettqa mid-
DG CNECT b’kooperazzjoni mad-DG COMP dwar l-immappjar tan-networks tal-broadband.

Konsultazzjoni pubblika

[1-Linji Gwida proposti ghandhom 1-ghan li jipprovdu gwida u kjarifiki addizzjonali dwar kif titwettaq
konsultazzjoni pubblika. B’mod partikolari, il-Linji Gwida proposti jiccaraw l-iskeda ta’ zmien ghal
konsultazzjoni pubblika (mill-inqas 30 jum) u l-iskeda ta’ zmien li matulha l-Istati Membri jridu
jniedu proc¢edura tal-ghazla jew jibdew Il-implimentazzjoni tal-mizura fil-kaz ta’ mudelli ta’
investiment dirett. Dawn jipprovdu metodologija ghall-valutazzjoni u I-monitoragg ta’ pjanijiet futuri
ta’ investiment privat.

Procedura tal-ghazla miftuha

II-Linji Gwida proposti jqisu li I-uzu ta’ rekwiziti ambjentali jew relatati mal-energija huma fost il-
kriterji kwalitattivi. II-modifiki ghandhom I-ghan 1i jic¢araw li l-kriterji kwalitattivi jistghu jirreferu
wkoll ghal kriterji ambjentali u relatati mal-energija li jirriflettu l-objettivi ta’ politika stabbiliti.

Prezz tal-aééess bl-ingrossa

I1-Linji Gwida proposti jiccaraw il-kamp ta’ applikazzjoni tad-diversi metodologiji (prezz ippubblikat,
prezz regolat, prezz ibbazat fuq il-kostijiet). Barra minn hekk, huma jikkodifikaw il-prattika tal-
kazijiet li jikkoncernaw kazijiet fejn ma jezisti l-ebda punt ta’ riferiment adegwat jew prodott regolat,
u jiccaraw ir-rwol tal-ammont ta’ ghajnuna biex jigi ddeterminat il-prezz bl-ingrossa.

Mekkanizmu ta’ rkupru

II-Linji Gwida proposti jiccaraw ir-regoli tal-mekkanizmu ta’ rkupru u jbaxxu I-livell limitu ghall-
applikazzjoni tieghu (imnaqqas minn EUR 10 miljun ghal EUR 5 miljun).



